
Pou Piblikasyon Imedyat: 1ye out 2012 

 
GOUVÈNÈ CUOMO PIBLIYE DEKLARASYON FINAL SOU ENPAK NAN ANVIWÒNMAN AN POU NOUVO 

PON POU RANPLASE TAPPAN ZEE 
 

Pwojè Ap Gen Fichye Videyo 24 èdtan pa jou, Kontwòl Bwi ak Kalite Lè a pou Piblik la  

 
Jodi a, Gouvènè Andrew M. Cuomo te anonse yon lòt gwo poto-mitan nan pwojè a pou bati yon nouvo 
pon pou ranplase Tappan Zee avèk piblikasyon Deklarasyon Final sou Enpak nan Anviwònman (FEIS), yon 
dokiman ajans yo te rasanble sou tout nivo gouvènman ki gen repons detaye pou anpil milye kòmantè 
piblik la. Yon rezime FEIS disponib sou Entènèt nan 
sitwèb http://www.newnybridge.com/documents/feis/feis-summary.pdf, epi yon kopi konplè FEIS 
disponib nan http://www.newnybridge.com/documents/feis/. 
 
Gouvènè Cuomo di konsa, “Konstriksyon nouvo pon sa a se youn nan pi gwo pwojè enfrastrikti eta nou 
an epi, pandan n ap vanse, n ap fè tout efò posib pou limite enpak negatif sou sitwayen yo ak sou 
anviwònman an. Deklarasyon Final sou Enpak sou Anviwònman an se plan jeneral nou pou pwoteje 
anviwònman lokal la ak byennèt kominote toupre yo pandan pwosesis konstwiksyon an. Depi nan 
mande anpil pwoteksyon pou anviwònman an pou rive nan bay kontwòl nan Entènèt sou aktivite 
konstriksyon an, objektif nou se pou gen yon pwosesis ki responsab, efikas ak lib pou bati yon nouvo pon 
ki pi bon.” 
 
FEIS la gen ladan anpil aksyon n ap pran pou limite enkyetid piblik la, tankou enstalasyon kamera videyo 
24 èdtan pa jou pou mete pwojè a nan dokiman, kontwòl bwi pou mezire bwi konstwiksyon an ak 
kontwòl kalite lè a pou evalye emisyon yo. Piblik la ap kapab jwenn fichye videyo a, evalyasyon nivo bwi 
konstwiksyon an ak evalyasyon kalite lè a nan Entènèt sou sitwèb www.newNYBridge.com. 
 
San yo pa nan pwosesis FEIS la, Gouvènè Cuomo ak ekip la ap pran mezi pou louvri pwosesis konsepsyon 
ak acha nan limit maksimòm lalwa bay otorizasyon. Pou kapab asire transparans ak pou mande piblik la 
remak li, tout moun ki fè òf yo ap jwenn envitasyon pou fè yon prezantasyon piblik volontè konsèp 
modèl jeneral yo ki dwe jwenn apwobasyon gouvènman federal la. Answit, yon Komite Seleksyon Espè 
ap fòme avèk reprezantan konte Westchester ak Rockland pou angaje remak ak enfliyans piblik la nan 
seleksyon final la.  

Yo te konpile FEIS nan plis pase 3.000 kòmantè piblik ak odyans piblik ki te gen patisipasyon plise pase 
1.100 moun. Pifò kòmantè sa yo te gen pou wè avèk kat (4) domèn sa yo:  

• Enpak Konstwiksyon an: Bwi, Lè/Pousyè, Sikilasyon Machin 
• Estetik Konsepsyon Nouvo Pon an  
• Enpak sou Anviwònman Rivyè a 
• Lòt Mwayen Transpò Komen  

 
Sa ki anba la a se yon rezime efò pou limit k ap fèt nan konstwiksyon yon nouvo pon pou limite enkyetid 
sa yo.  
 
Enkyetid Konsènan Konstwiksyon an 
 
Avèk enstalasyon aparèy pou kontwole nivo bwi a nan zòn ki toutotou pwojè a, piblik la ap kapab swiv 
bwi konstwiksyon ap fè a. Y ap kontakte sitwayen yo nan zòn kote ap gen aparèy pou kontwole bwi a 
anvan, pandan ak apre pwojè a. Y ap gen aksè tou 24 èdtan pa jou nan done ki nan aparèy pou kontwole 
bwi a nan sitwèb www.newNYBridge.com.  
 
Kontwòl jeneral sa a, rapòtaj entèn, ak jesyon nivo bwi a ap asire Konseptè-Konstwiktè pa depase 
egzijans serye nivo bwi a:  

• Nenpòt lè nivo bwi a depase bwi maksimòm ki otorize a, Konseptè-Konstwiktè a ap gen 
obligasyon pou idantifye yo nan 30 minit ki vini apre yo tande bwi a;    
• Aktivite ki lakòz plis bwi ap limite nan inèdtan ki vini apre yo tande bwi a premye fwa pou asire 
li pa fèt ankò. 

 
Enkyetid Konsènan Enpak sou Anviwònman 
 
Sèvis Nasyonal Lapèch nan Lanmè (NMFS) te pibliye yon pwendvi byolojik nan dat 22 jen 2012 pou fè 
konnen pwojè a p ap ka lakòz menas pou pwason estijon oswa estijon Atlantik la.  
 
Y ap konstwi pwojè a avèk yon kantite mezi pou pwoteje resous yo ak mezi konsèvasyon k ap diminye 
nèt nenpòt efè segondè sou pwason yo tankou:  

• Limit sou tan nan ane lè kapab gen dragaj pou kapab evite tan anpil migrasyon pwason yo ak 
miltiplikasyon yo nan rivyè a (dragaj la ap fèt sèlman ant 1ye out ak 1ye novanm); 
• Pandan operasyon dragaj la, yon obsèvatè espè NMFS apwouve ap prezan pou asire yo note 
ak lage nenpòt estijon yo kenbe nan drag la. 
• Itilizasyon filtè limon ak batado pou diminye nèt dechaj sediman yo nan rivyè a; 
• Itilizasyon baraj ki gen ti boul lè ak lòt teknoloji pou diminye nèt efè akoustik pilye k ap pase 
sou pwason yo; 

• Konstwiktè yo ap gen obligasyon pou itilize teknik vibrasyon pou enstale klapaj nan espas rivyè 
a kèlkeswa lè li posib alaplas pi gwo pilye pou kondi k ap lakòz mwens enpak sou pwason yo ak 
sou lèt bèt dlo. 

Enkyetid Konsènan Mwayen Transpò 
 
Lòt Pon Ranplasman ap la pou li kapab adapte pou transpò a pidevan. Pwojè ki pwopoze a p ap anpeche 
okenn fiti planifikasyon pou yon sistèm transpò komen oswa aplikasyon sistèm nan. 
 
Y ap mete konsiderasyon pou fiti transpò nan konsepsyon pwojè avèk adisyon espas siplemantè pou 
transpò ak ranfòsman siplemantè estrikti a pou aksepte plis chaj transpò yo estime k ap koute $300 
milyon dola.  
 
Nouvo pon an kapab sipòte posiblite pou sèvis otobis eksprès pou itilize akotman siplemantè yo ki sou 
pon an.  Itilizasyon gwo akotman siplemantè yo kapab fèt pandan lè gen anpil aktivite pou redui tan nan 
pon an.  

